
sþ. 76. Tillaga til þingsályktunar [59. máll
um lýsisherzluverksmiðju.

Flm.: Björn Pálsson, Gísli Guðmundsson, Eysteinn Jónsson, Karl Kristjánsson.

Alþingi ályktar að fela ríkisstjórninni að láta nú þegar fara fram rannsókn á
því, hvort tímabært sé að reisa verksmiðju til herzlu síldarlýsis, sbr. 1. gr. laga nr.
93 25. sept. 1942.

Greinargerð.
Í 1. gr. laga nr. 93 25. sept. 1942, um að reisa nyjar síldarverksmiðjur, segir

svo: "Enn fremur lætur ríkið reisa verksmiðju til herzlu sildarlýsis, þegar rann-
sóknir sýna, að það sé tímabært." Þegar þau lög voru sett, munu framkvæmdir ekki
hafa verið taldar tímabærar vegna styrjaldarinnar og þess sérstaka ástands í markaðs-
málum, er hún hafði í för með sér. En um það leyti sem styrjöldinni lauk, hófst
síldarleysistímabil það, sem síðan má telja að staðið hafi hálfan annan áratug
eða vel það, og hefur það eflaust dregið úr áhuga manna á þessu sviði. Hins vegar
gefur hin aukna síldveiði á s. I. sumri tilefni til að taka lýsisherzlumálefnin til
nýrrar athugunar.

Þegar þetta mál er tekið upp á ný, er þess að gæta, að lýsisherzla er talsverðum
erfiðleikum bundin frá tæknilegu sjónarmiði. Erfitt er að fá nákvæmar upplýsingar
í öðrum löndum um aðferðir þær, er bezt henta til þess að gera hert lýsi sem útgengi-
legast á mörkuðum. Kann því að koma í ljós, að gera þurfi sérstakar tilraunir hér
á landi, áður en ráðizt er í lýsisherzlu í stórum stíl. Er þá mikilsvert, að ekki dragist
að hefja slíkar tilraunir.


